Dáta Eisiúna: 29 Aibreán 2024
 
Leanúint le Scéim Ghearrscannán First Frames dlr fógartha ag 
Comhairle Contae Dhún Laoghaire-Ráth an Dúin - tallann scannánaíochta atá ag teacht chun cinn a thacú.


Tá áthas ar Chomhairle Contae Dhún Laoghaire-Ráth an Dúin chun a fhógairt go leanfar le Scéim First Frames dlr ar feadh 2024/25, agus tacaíocht á tabhairt do scannánóirí atá ag teacht chun cinn agus atá ag iarraidh gearrscannáin uaillmhianacha agus chruthaitheacha a fhorbairt a bheidh suite i nDún Laoghaire-Ráth an Dúin. Oibríonn an Chomhairle go dlúth le Scoil Náisiúnta Scannánaíochta Institiúid Ealaíne, Deartha agus Teicneolaíochta (IADT) ar an gclár sin. Le roinnt blianta anuas, tugadh tacaíocht do raon leathan scannán, agus rinneadh cuid mhaith acu a thaispeáint ag féilte in Éirinn agus thar lear agus gradaim á mbuachan acu. 

An Comhairleoir Denis O’Callaghan, Cathaoirleach Chomhairle Contae Dhún Laoghaire-Ráth an Dúin: “Tá an-áthas orainn tacaíocht a thabhairt do thallann scannánaíochta atá ag teacht chun cinn sa Chontae. Le First Frames dlr, cuirtear deis ríthábhachtach ar fáil do scannánóirí atá ag teacht chun cinn ag céim an-tábhachtach i bhforbairt a ngairmréimeanna. Tá áthas ar leith orainn chun duais a chur san áireamh arís do ghearrscannán as Gaeilge”.

An Príomhfheidhmeannach Frank Curran: “Mar chontae, tá neart láithreacha iontacha ag Dún Laoghaire-Ráth an Dúinn le haghaidh scannánaíochta agus tríd an Scéim seo baintear úsáid shármhaith astu. Tá an-áthas ar Chomhairle Contae Dhún Laoghaire-Ráth an Dúin chun leanúint lenár gcaidreamh oibre láidir le IADT chun an Scéim thábhachtach seo a chur ar fáil”.  

Le linn sheoladh an imeachta, dúirt Vanessa Gildea, atá ina ceannasaí ar Roinn na Scannánaíochta agus na Meán ag IADT: “Tá ról tábhachtach ag scéim First Frames DLR sa réimse maoinithe do Scannánaíocht in Éirinn atá ag dul i méid, agus tallanna atá ag teacht chun cinn á gcothú. Tá lúcháir ar an Scoil Náisiúnta Scannánaíochta comhoibriú lenár gcomhpháirtí áitiúil, Oifig Ealaíon Chomhairle Contae Dhún Laoghaire-Ráth an Dúin, chun an scéim duaiseanna seo a chothú agus chun insintí úrnua agus cruthaitheoirí atá ag teacht chun cinn a chur chun tosaigh.”

Tá First Frames dlr maoinithe ag Oifig Ealaíon agus ag Aonad Forbartha Eacnamaíochta Chomhairle Contae Dhún Laoghaire-Ráth an Dúin, faoi bhainistíocht IADT.  Cuirfear maoiniú ar fáil tríd an Scéim chun tacú le trí ghearrscannán agus beidh duaiseanna de suas le €13,000 (agus CBL san áireamh) ar fáil do gach ceann acu; beidh ceann amháin de na duaiseanna sin le haghaidh gearrscannáin as Gaeilge. Cuirfidh an Scoil Náisiúnta Scannánaíochta, IADT, tacaíocht meantóireachta ar fáil mar aon le trealamh agus áiseanna breise. 

Cuireann First Frames dlr fáilte roimh éagsúlacht stíleanna scannánaíochta, téamaí agus cineálacha chur chuige cruthaitheacha. Cuireann sé fáilte roimh thograí maidir le gearrscannáin chruthaitheacha; ní thugtar tacaíocht tríd an Scéim do scannáin bheochana nó do chláir faisnéise.  Is iad na príomhriachtanais ná scéalta maithe, agus fís phaiseanta don 
scannánaíocht. Is é an sprioc ná an doras a oscailt do scannánóirí Éireannacha nua atá ag teacht chun cinn. Is é cuspóir Chomhairle Contae Dhún Laoghaire-Ráth an Dúin tríd an deis seo a chur chun cinn ná chun tacú le scannánóirí atá ag teacht chun cinn chun scannáin bheoga agus an-spéisiúla a dhéanamh agus feasacht a mhéadú ar éagsúlacht agus solúbthacht na láithreacha atá ar fáil sa réigiún  Tá Aonad Forbartha Eacnamaíochta Chomhairle Contae Dhún Laoghaire-Ráth an Dúin ag tacú leis an deis seo chun tacú le fostaíocht sa tionscal scannánaíochta sa Chontae.

Is é an spriocdháta le haghaidh iarratas Dé Luain 22 Iúil 2024 ag meán lae (12.00). Beidh seisiún faisnéise ar líne dóibh siúd a bhfuil spéis acu in iarratas a chur isteach ar an Scéim ar siúl Déardaoin 9 Bealtaine ag 1in (13.00). Cláraigh do spéis sa seisiún faisnéise anseo: Cláraigh



Tá Faisnéis Iomlán, CCanna agus cur isteach ar líne an iarratais ar fáil anseo:https://iadt.ie/news/dlr-first-frames-2024

Chun faisnéis bhreise a fháil déan teagmháil le: dlrfirstframes@iadt.ie /  Christina.Reynolds@iadt.ie
